
SURXONDARYO VILOYATIDA 
KICHIK TADBIRKORLIK 
RIVOJLANISHINING 
IQTISODIY-STATISTIK TAHLILI

S.T.Toshaliyeva
PhD, Termiz davlat universiteti, Termiz

 
Annotatsiya: O‘rganilayotgan mavzuning dolzarbligi kichik tadbirkorlik faoliyatining mintaqaviy ijtimoiy-iqtisodiy rivojlani
shiga ta’sirini baholash zarurati bilan bog‘liq. Tadqiqotning maqsadi Surxondaryo viloyatida kichik tadbirkorlik rivojlanishi 
jarayonida ro‘y berishi mumkin bo‘lgan hodisa va jarayonlar holatini statistik tahlil etishga qaratilgan. Ushbu maqsadga 
erishishda maqolada statistik va nazariy tahlil usullaridan foydalanilgan bo‘lib, unda kichik tadbirkorlik rivojlanishini 
ifodalovchi ko‘rsatkichlar, kichik tadbirkorlikning asosiy iqtisodiy faoliyat turlari bo‘yicha taqsimlanishi, kichik tadbirkorlik 
subyektlarining faollilik darajasi, kichik tadbirkorlik korxonalarining yaratilish va tugatish koeffitsiyenti statistik tahlil qilin-
gan, ilmiy asoslangan holda baholangan, taklif va tavsiyalar ishlab chiqilgan.

Kalit so‘zlar: kichik tadbirkorlik, YaHM, kichik tadbirkorlikning faollilik darajasi, kichik tadbirkorlik korxonalarini yaratish va 
tugatish koeffitsiyenti

Аннотация: Актуалность исследуемой темы обусловлена необходимостью оценки влияния деятельности малого 
предпринимательства на социално-экономическое развитие региона. Цель исследования направлена на ста-
тистический анализ состояния и процессов, которые могут возникнут в процессе развития малого предприни-
мательства в Сурхандарьинской области. При достижении поставленной цели в статье исползованы методы 
статистического и теоретического анализа, в которых представлены показатели, отражающие развитие малого 
предпринимательства, распределение малого предпринимательства по основным видам экономической деятель-
ности, статистически анализируютсяя уровен активности субъектов малого предпринимательства, коэффициент 
создания и ликвидации предприятий малого бизнеса, даётся научная оценка, разрабатываются предложения и 
рекомендации.

Ключевые слова: малое предпринимательство, ВРП, уровень активности малого предпринимательства, коэффи-
циент создания и ликвидации предприятий малого бизнеса

Abstract: The relevance of the topic under study is due to the need to assess the impact of small business activities on the 
socio-economic development of the region.The purpose of the study is aimed at statistical analysis of the state of dormito-
ries and processes that may arise in the process of small business development in Surkhandarya region.In achieving this 
goal, the article uses methods of statistical and theoretical analysis, which presents indicators reflecting the development 
of small business, the distribution of small business by the main types of economic activity, the level of activity of small 
businesses, the coefficient of creation and liquidation of small businesses is statistically analyzed, a scientific assessment 
is given, proposals and recommendations are developed.

Key words: small entrepreneurship, GRP, the level of activity of small entrepreneurship, the coefficient of creation and 
liquidation of small businesses

K I R I S H
Kichik tadbirkorlik rivoji qtisodiyotining ajralmas qismi bo‘lib, uning ishtirokisiz hududlar iqtisodiyotini rivojla-

nishini tasavvur qilish mumkin emas. Xususan kichik tadbirkorlik o‘zining harakatchanligi va keng qamrovi bilan 
Surxondaryu viloyatining iqtisodiyotini barqaror va doimiy rivojlanishini ta’minlashda yordam beradi. Kichik tad-
birkorlik turli iqtisodiy faoliyatlarni amalga oshirishi va iqtisodiyotning barcha sohalarini qamrab olishi mumkin. 
Kichik tadbirkorlikning eng muhim xususiyatlari innovatsiyaga asoslanganligi va bozordagi yetishmovchilik 
holatlarini samarali bartaraf eta olishidir. 

Kichik tadbirkorlik viloyat ijtimoiy-iqtisodiy rivojlanishida muhim rol o‘ynab, hududdagi ijtimoiy va iqti-
sodiy barqarorlikni ta’minlashdagi eng asosiy kuch hisoblanadi: iqtisodiy barqaror tuzilmani shakllantirishga 
yordam beradi, u yoki bu bozordagi o‘zgarishlarga tez moslashuvchan, mahalliy byudjet daromadlari ko‘pay-

Sishini ta’minlaydi, innovatsion yangiliklarni yaratuvchisi hisoblanadi. Kichik tadbirkorlikning hudud iqtisodiyotiga 

ta’sirini quyidagi holatlar bilan izohlash mumkin:
●	 yangi ish o‘rinlarini yaratilishi, bandlik darajasi oshishi, o‘z-o‘zini ish bilan band etishning kengayishi;
●	 aholi turmush farovonligi oshishi;
●	 bozor talabining qondirilishi;
●	 hududiy bozorlar rivojlanishi;
●	 hududning umumiy ijtimoiy-iqtisodiy rivojlanishi.

M A V Z U G A  O I D  A D A B I Y O T L A R  T A H L I L I
Kichik tadbirkorlik rivojlanishining hududiy iqtisodiy-statistik tahlili bo‘yicha xorij va MDH mamlakatlari olim-

laridan R.Lukas [2], P.Romer [3], P.Min, A.Portes, S.Xavier [4], A.Chepurenko [5], S.Yegorixina [6], B.Salixov, V.Sam-
oylov  [7], Ya.Sergienko  [8], E.Fiyaksel, N.Shubnyakova  [9], N.Doronina  [10], I.Cheplyaeva  [11], O.Ponomarov  [12],  
K. Arshakuni [13] va boshqalar ilmiy tadqiqot ishlari olib borganlar. 

S.G‘ulomov, Yo.Abdullaev, Sh.Yuldashev  [14], B.Ruzmetov  [15], S.Salaev, T.Do‘stjanov  [16], A.Yugay  [17],  
T.Shodiev, B.Xodiev  [18] va boshqa olimlar ilmiy tadqiqotlarida kichik tadbirkorlikning ijtimoiy-iqtisodiy rivojla-
nish tendensiyalari va istiqbollarini iqtisodiy-statistik tahlil, ekonometrik modellashtirish hamda prognozlashning 
ilmiy muammolari yoritilgan.

Kichik tadbirkorlik bo‘yicha amalga oshirilgan ilmiy-tadqiqotlarga qaramasdan, kichik tadbirkorlik ijti-
moiy-iqtisodiy rivojlanishini hududiy jihatlarini baholash va uni statistik-ekonometrik tahlil etish masalalari yetar-
licha o‘rganilmaganligi mazkur mavzuda chuqurlashtirilgan ilmiy-uslubiy izlanishlar amalga oshirishni taqozo 
etadi.

T A D Q I Q O T  M E T O D O L O G I YA S I
Ushbu tadqiqot ishining metodologik asosi Surxondaryo viloyatida kichik tadbirkorlik rivojlanishi jarayonida 

ro‘y berishi mumkin bo‘lgan hodisa va jarayonlar holatini statistik tahlil etishga qaratilgan bo‘lib, bunda kichik 
tadbirkorlik rivojlanishini ifodalovchi ko‘rsatkichlar, kichik tadbirkorlikning asosiy iqtisodiy faoliyat turlari bo‘yicha 
taqsimlanishi, kichik tadbirkorlik subyektlarining faollilik darajasi, kichik tadbirkorlik korxonalarining yaratilish 
va tugatish koeffitsiyentini statistik tahlil asosida miqdor va sifat jihatdan ilmiy asoslangan holda baholash, 
hududda kichik tadbirkorlikning kelgusi ijtimoiy-iqtisodiy rivojlanishiga ta’sir etuvchi omillarni aniqlashdan iborat.

T A H L I L  V A  N A T I J A L A R
Jahon miqyosidagi murakkab jarayonlarni va mamlakatimiz bosib o‘tgan taraqqiyot natijalarini chuqur tahlil 

qilgan holda keyingi yillarda «Inson qadri uchun» tamoyili asosida xalqimizning farovonligini yanada oshirish, 
iqtisodiyot tarmoqlarini transformatsiya qilish va tadbirkorlikni jadal rivojlantirish, inson huquqlari va manfaat-
larini so‘zsiz ta’minlash hamda faol fuqarolik jamiyatini shakllantirishga qaratilgan O‘zbekiston Respublikasi 
Prezidentining “Yangi O'zbekistonning 2022–2026 yillarga mo'ljallangan taraqqiyot strategiyasi to‘g‘risida”gi 
Farmonining tub mohiyati ham milliy iqtisodiyotni yuqori o‘sish sur’atlarini ta’minlash, tadbirkorlik subyektlari 
huquqlari va qonuniy manfaatlarini himoya qilish, tadbirkorlik faoliyatini tashkil etish va doimiy daromad man-
balarini shakllantirish uchun sharoitlar yaratish, xususiy sektorning YaIM dagi ulushini 80 foizga va eksportdagi 
ulushini 60 foizga yetkazish, tadbirkorlikni yanada rivojlantirishni nazarda tutadi [1].

Mamlakatimiz ijtimoiy-iqtisodiy rivojlanishi hamda iqtisodiy barqarorligini ta’minlashda kichik tadbirkorlikni 
o‘rni beqiyosdir. Jumladan, 2022-yilda respublikamizda kichik biznes va xususiy tadbirkorlikning YaIMdagi 
ulushi 51,8 foizni, iqtisodiyotda jami bandlarga nisbatan kichik tadbirkorlik sohasida bandlar ulushi 74,6 foizni, 
sanoatdagi ulushi 25,9 foizni tashkil etdi. Har 1000 aholiga nisbatan kichik tadbirkorlik subyektlari soni 14,2 
birlikka teng bo‘ldi. 

Kichik tadbirkorlikning mamlakat iqtisodiyotidagi beqiyos o‘rnini hisobga olib, hukumatimiz tomonidan 
ushbu sohani rivojlantirish uchun keng islohotlar amalga oshirilib, uning huquqiy asoslari mustahkamlanib bor-
moqda.

Shu bilan bir qatorda Surxondaryo viloyatida ham kichik biznes va xususiy tadbirkorlikni rivojlantirish 
borasida amalga oshirilayotgan sa`yi-harakatlar natijasi o‘laroq, 2022-yilda kichik tadbirkorlikning YaHM dagi 
ulushi 76,8 foizni tashkil etdi. Har 1000 ta aholiga nisbatan kichik tadbirkorlik subyektlari soni 12,6 birlikka 
teng bo‘ldi. Faoliyat yuritayotgan kichik korxona va mikrofirmalar umumiy soni 27368 taga yetib, o‘tgan yilga 
nisbatan 39 foizga ko‘pdir. Hududda tijorat banklari tomonidan kichik tadbirkorlikka 2015-yilda 742 milliard 
so‘m miqdorida kredit ajratilgan bo‘lsa, 2022-yilga kelib, 2598 milliard so‘mga yetib, qariyb 3,5 barobar oshgan-
ligini ko‘rish mumkin. Tahlillarni davom ettirar ekanmiz, Surxondaryo viloyatidagi KBXT rivojlanishini ifodalovchi 
asosiy ko‘rsatkichlar dinamikasini keltirib o‘tmoqchimiz (1-rasm).

1-rasm: Surxondaryo viloyatida KBXT rivojlanishini ifodalovchi ko‘rsatkichlar1

Yuqoridagi ma’lumotlardan ko‘rinib turibdiki, kichik tadbirkorlikda bandlar soni 2010-yilda 588300 kishini 
tashkil etgan bo‘lsa, 2022-yilga kelib, 809700 nafarga yetgan, ya’ni 33,4 foizga ko‘paygan. Yillar bo‘yicha kichik 
tadbirkorlik subyektlari soni o‘zgarish dinamikasiga e’tibor qaratadigan bo‘lsak, 2010-yilda 8635 tani tashkil 
etgan bo‘lsa, 2022-yilga kelib 25772 taga yetgan, ya’ni qariyb uch barobarga oshgan. Kichik tadbirkorlikning 
YaHMdagi ulushi kuzatilayotgan yillar davomida bir maromda oshib borgan, ya’ni 2010-yilda 2434,0 milliard 
so‘mni tashkil etgan bo‘lsa, 2022-yilga kelib, 26771,3 milliard so‘mga yetgan. Bundan ko‘rinadiki, yillar davo-
mida kichik tadbirkorlikning YaHM dagi ulushi ortib borgan. Kichik tadbirkorlikning YaHMdagi ulushi 2019-yilda 
77,9 foizni tashkil etgan bo‘lsa, 2022-yilga kelib, 76,8 foizga teng bo‘lgan. Bu holat 2022-yilda yirik korxonalar 
ulushi oshishi bilan izohlanadi.

Tahlillar uzviyligini davom ettirgan holda 2-rasm ma’lumotlariga etiborni qaratamiz. KBXT sohasi yalpi mah-
sulotining viloyat va respublikadagi ulushi dinamikasi yillar bo‘yicha bir maromda oshganligini ko‘rish mumkin 
(pandemiyani hisobga olmaganda).

2-rasm: KBXT sohasi yalpi mahsulotining viloyat va respublikadagi ulushi dinamikasi2

KBXTning respublika YaIMdagi ulushi 2010-yilda 52,5 foizni tashkil etgan bo‘lsa, yillar davomida sekinlik 
bilan oshib borib, 2016-yilga kelib, 64,9 foizga yetgan, keyinchalik bu barqarorlik asta-sekinlik bilan pasayib 
borib, 2020-yilga kelib 53,9 foizga teng bo‘lgan. Bu pasayishni pandemiya keltirib chiqargan iqtisodiy inqiroz 
bilan ham izohlash mumkin. Viloyat bo‘yicha boshqacharoq holatni kuzatish mumkin, ya’ni kichik tadbirkorli-
kning YaHMdagi ulushi yillar davomida barqaror o‘sib borgan. 2010-yilda 71,7 foizni, 2022-yilga kelib esa 76,8 
foizni tashkil etgan. 

1	  Surxondaryo viloyati Statistika boshqarmasi ma’lumotlari asosida muallif hisob-kitobi
2	  Surxondaryo viloyati Statistika boshqarmasi ma’lumotlari asosida muallif hisob-kitobi

SSurxondaryo viloyatida KBXTning asosiy iqtisodiy faoliyat turlari bo‘yicha taqsimlanishi dinamikasini tahlil 

qiladigan bo‘lsak, quyidagi manzarani ko‘rish mumkin (3-rasm).

3-rasm: Surxondaryo viloyatida KBXTning asosiy iqtisodiy faoliyat turlari bo‘yicha taqsimlanishi3

Ma’lumotlardan ko‘rinib turibdiki, kichik tadbirkorlikning qishloq xo‘jaligidagi ulushi 2021-yilda 23281,8 mlrd. 
so‘mni tashkil etgan bo‘lsa, 2022-yilga kelib 27239,3 mlrd.so‘mga teng bo‘lgan, ya’ni o‘sish sur’ati 16,9 foizni 
tashkil etgan. Kichik tadbirkorlikning sanoatdagi ulushi esa mos ravishda 3378,6 va 3128,8mlrd.so‘m atrofida 
bo‘lgan. 2022-yilda kichik tadbirkorlikning sanoatdagi ulushi 7,4 foizga kamayishga uchragan. Ushbu holatni 
xizmatlar sohasida ham kuzatish mumkin, ya’ni 2022-yilda 2021-yilga nisbatan -18,9 foiz kamayish qayd etilgan.

Kichik tadbirkorlikning investitsiyalardagi ulushi 2021-yilda 12037,8 mlrd. so‘mni tashkil etgani holda, 2022 
yilga kelib esa 11507,3 mlrd. so‘mga tushib ketgan, ya’ni -4,5 foizgacha pasayish kuzatilgan.

2015-yil birinchi yanvar holatiga ko‘ra Surxondaryo viloyatida jami 11344 ta kichik tadbirkorlik subyektlari 
ro‘yxatdan o‘tgan bo‘lib, uning 9062 tasi yashab qolgan, ya’ni bu ko‘rsatkich 79,9 foizga teng bo‘lgan. Respub-
lika bo‘yicha ro‘yxatdan o‘tgan kichik tadbirkorlik subyektlari soni 221140 tani tashkil etib, shulardan 196014 
tasi yashab qolgan. Kichik tadbirkorlik subyektlari faollilik darajasi esa 88,6 % ni tashkil etgan, ya’ni 8,7 foizga 
yuqori ko‘rsatkichga ega bo‘lgan. Surxondaryo viloyatida 2020-yil 1-yanvar holatiga ushbu ko‘rsatkichlar mos 
ravishda 15438 va 15172 tani tashkil etgan, ya’ni kichik tadbirkorlik subyektlarining faollik darajasi 98,2 foizga 
teng bo‘lgan. Respublika bo‘yicha esa mos ravishda 353921 va 334767 tani tashkil etib, 94,5 foizga teng 
bo‘lgan. Bundan ko‘rinadiki, kuzatilayotgan yilda respublika ko‘rsatkichi viloyat ko‘rsatkichidan 3,7 foiz pasayish 
tendensiyasiga ega bo‘lgan (4-rasm).

4-rasm: O‘zbekiston Respublikasi va Surxondaryo viloyati bo‘yicha kichik tadbirkorlik subyektlarining faollilik 
darajasi

3	  Surxondaryo viloyati Statistika boshqarmasi ma’lumotlari asosida muallif hisob-kitobi

Kuzatilayotgan yillar davomida kichik korxonalar faollilik darajasi muntazam oshib borish tendensiyasiga 
ega bo‘lgan. 2023-yil 1-yanvar holatiga korxona va mikrofirmalar faollilik darajasi respublika bo‘yicha 94,1 
foizga, viloyat bo‘yicha esa 94,8 foizga teng bo‘lgan. 

Surxondaryo viloyatida faoliyat yuritayotgan kichik korxona va mikrofirmalarning ro‘yxatga olish va tugatish 
koeffitsiyentlari 2010-2022-yillar davomida faoliyat yuritgan kichik korxona va mikrofirmalarga nisbatan yaratilgan 
hamda tugatilgan kichik tadbirkorlik subyektlarining foizdagi ulushi sifatida hisoblab chiqilgan (5-rasm).

5-rasm: Surxondaryo viloyati bo‘yicha kichik tadbirkorlik korxonalarining yaratish va tugatish koeffitsiyenti4

Kichik korxona va mikrofirmalarni yaratish hamda tugatish koeffitsiyentlari o‘rtasidagi farq sof tashkil etilgan 
subyektlarni mavjudlariga nisbatan foizdagi ulushi sifatida qaraladi. Ma’lumotlardan ko‘rinib turibdiki, 2013 va 
2015-yillarda kichik korxonalar va mikrofirmalarning yaratish koeffitsiyenti keskin tushib ketishi oqibatida sof 
yaratish koeffitsiyenti mos ravishda -0,3 va 3,8 foizni tashkil etgan. 2013-yilda hududda 918 ta korxona yaratilib, 
968 ta korxona va mikrofirmalar tugatilgan va sof yaratish koeffitsiyenti manfiy natijani aks ettirgan. Keyingi 
pasayish darajasi 2018 yilga to‘g‘ri kelgan va sof yaratish koeffitsiyenti 3,3 foizni tashkil etgan. 2022-yilga kelib 
kichik korxonalarning yaratish koeffitsiyenti 20,7 foizni, tugatish koeffitsiyenti esa 8 foizni tashkil etgan. Sof 
yaratish koeffitsiyenti 12,7 foizni tashkil etgan. Yuqorida amalga oshirilgan statistik tahlillar natijalariga e’tibor 
qaratadigan bo‘lsak, hudud YaHMdagi pasayish ham aynan ushbu yillarga mos kelayotganligini inobatga olib 
YaHM va kichik korxonalarni sof yaratish koeffitsiyenti o‘rtasida bog‘liqlik mavjud degan xulosaga kelishimiz 
mumkin.

Biz amalga oshirgan tadqiqotlarimiz jarayonida kichik korxonalarning faollilik darajasini tahliliy o‘rganib 
chiqdik, ushbu tahlil jozibadorligini oshirish va yanada chuqurroq tahlil qilish uchun Surxondaryo viloyati hudud-
lari kesimida ham tahlil qilishni lozim topdik (1-jadval). Jadval ma’lumotlaridan ko‘rinib turibdiki, 2017-yilda 
kichik tadbirkorlik subyektlarining eng yuqori faollik darajasi Termiz shahri, Termiz tumani, Jarqurg‘on, Angor, 
Denov tumanlariga to‘g‘ri kelgan. Qolgan tumanlarda ham faollik darajasi barqaror holatda saqlangan. Tahlil 
etilayotgan 2020, 2021, 2022-yillarda ham korxonalar faolligi 88 va 100 foiz atrofida bo‘lgan, ya’ni ushbu kuza-
tilayotgan yillar mobaynida kichik korxona va mikrofirmalar deyarli o‘z faoliyatini tugatmasdan yashab qolgan.

1-jadval: Surxondaryo viloyati bo‘yicha tumanlar kesimida KBXT subyektlarining faollilik darajasi5

№ Shahar va tumanlar 
nomi

Faoliyat ko‘rsatayotgan korxonalarning ulushi, %
01.01.2017 01.01.2018 01.01.2019 01.01.2020 01.01.2021 01.01.2022

Viloyat bo‘yicha jami 92,7 95,5 99,5 98,2 95.1 94.5
1 Oltinsoy 85,1 88,3 99,4 98,2 97 95.5
2 Angor 95,7 95,2 99,6 98,5 96.6 96.5
3 Bandixon - - - - 98.3 97.4
3 Boysun 91,2 96,9 99,3 96,7  96.2 94.2
4 Muzrabot 89,1 93,5 99,1 98,1 97.1 96.1
5 Denov 93,1 95,4 99,1 98,4 95 94.5
6 Jarqo‘rg‘on 95,8 96,4 99,7 96,6 94.7 92.4
7 Qumqo‘rg‘on 80,4 93,9 98,1 96,8 90.1 93
8 Qiziriq 87,1 91,3 99,6 99,8 95.6 95.8
9 Sariosiyo 88,2 92,1 98,5 99,5 98 97.1
10 Termiz tumani 96,7 97,7 100 97,9 97.3 96.2

4	  Surxondaryo viloyati Statistika boshqarmasi ma’lumotlari asosida muallif hisob-kitobi
5	  Surxondaryo viloyati Statistika boshqarmasi ma’lumotlari asosida muallif hisob-kitobi

12 Sherobod 94,7 96,4 100 99,7 94 92.1
13 Sho‘rchi 91,4 94,4 99,7 97,5 90.6 89.8
14 Termiz shahri 99,2 99,5 99,9 99,4 96.5 96.1

Kuzatilayotgan barcha yillar davomida Termiz shahri, Termiz, Angor, Denov tumanlari kichik korxonalarning 
faollilik darajasi yuqoriligicha saqlanib qolgan. 

Amalga oshirilgan tahlil natijalari bo‘yicha xulosa qiladigan bo‘lsak, Surxondaryo viloyatida kichik tadbir-
korlik subyektlarining iqtisodiyot faoliyat turlari bo‘yicha ulushi yuqori hamda ularning faollilik darajasi tahlil 
etilgan yillar davomida o‘sish tendensiyasiga ega bo‘lgan. Buning sabablaridan biri yaratish koeffitsiyenti o‘sib 
borishi va tugatish koeffitsiyentining tahlil etilgan yillarda kamayib borganligi bilan izohlash mumkin. 

Aytish joizki, kichik korxonalarning yaratuvchanlik koeffitsiyenti oshganligi hududda kichik tadbirkorlik rivoj
lanib ketadi, degani emas. Chunki ko‘pchilik kichik tadbirkorlik subyektlari 3 yil ichida turli sabablarga ko‘ra 
o‘z faoliyatini tugatmoqda. O‘tkazilgan so‘rovnoma natijalariga ko‘ra, kichik tadbirkorlik subyektlarining asosiy 
qismi mablag‘ yetishmasligi, ishlab chiqargan mahsulotlarni sotish qiyinligi, biznes sohasida tajribasi yo‘qligi, 
turli ma’muriy to‘siqlar sabab o‘z faoliyatlarini tugatishganliklarini aytib o‘tishgan. Bu esa tadbirkorlikni rivojlant-
irishda uning miqdori bilan bir qatorda sifatiga ham katta e’tibor qaratish zarurligini ko‘rsatadi. 

X U L O S A L A R  V A  T A K L I F L A R
Yuqorida keltirilgan tahlillarga tayanadigan bo‘lsak, Surxondaryo viloyatida kichik tadbirkorlik faoliyatini 

qo‘llab-quvvatlash bo‘yicha turli xil chora-tadbirlar tizimini ishlab chiqishni talab etadi. Viloyatdagi kichik tadbir-
korlik subyektlari faoliyati rivojlanishini statistik tahlil qilish natijasida ko‘rish mumkinki, turli iqtisodiy tarmoqlar 
bo‘yicha turlicha muammolar mavjud. Bu esa o‘z navbatida kichik tadbirkorlikni qo‘llab-quvvatlash usullarini 
tabaqalashtirilgan holda amalga oshirishni talab etadi.

Viloyatda kichik tadbirkorlik faoliyatini rivojlantirish uchun kichik tadbirkorlikni qo‘llab-quvvatlash bo‘yicha 
quyidagi chora-tadbirlar tizimini amalga oshirish maqsadga muvofiqdir:

●	 o‘z faoliyatini boshlamoqchi bo‘lgan tadbirkorlarni moliyalashning turli dastaklaridan foydalangan holda 
qo‘llab-quvvatlash;

●	 ishlab chiqarishni tashkil etish uchun zarur bo‘lgan asbob-uskunalarni lizing asosida imtiyozli shartlarda 
taqdim etish;

●	 kichik tadbirkorlikni rivojlantirishga yo‘naltirilgan infratuzilma loyihalarini amalga oshirish uchun moli-
yaviy mablag‘larni taqdim etish;

●	 kichik tadbirkorlik subyektlarini mulkiy qo‘llab-quvvatlash;
●	 kichik tadbirkorlikka xizmat ko‘rsatuvchi axborot ta’minoti tizimini rivojlantirish;
●	 kichik tadbirkorlik subyektlariga xizmat ko‘rsatuvchi konsalting xizmatlarini yo‘lga qo‘yish va boshqalar.
Viloyatda kichik tadbirkorlikni rivojlantirish uchun ularni moliyaviy, ma’muriy, axborot va maslahat cho-

ra-tadbirlari, shu jumladan, keng qamrovli tizimli yondashuvni amalga oshirishni talab etadi. 

